
தி³ஶது ஸ குஶலம் ஜிதே த³ஶாஸ்யே
விதி⁴விஹிதஸ்துதிவேதி³தஸ்வரூப: ।

உபதி³ஶதி ஶிவோ ந்ரு’ணாம் யதீ³யம்
மநுமவிமுக்தபுரே விமுக்திஹேதோ: ॥ 1॥

விஹிதவிதி⁴மபாஸ்யதா நிஷித்³தா⁴-
ந்யபி சரதாப்யக்ரு’தாக்ஷநிக்³ரஹேண ।

யத³க⁴முபசிதம் மயா யதிஷ்யே
ரகு⁴வரஸம்ஸ்மரணேந தந்நிமார்ஷ்டும் ॥ 2॥

சிரபரிசிதயா மநோ விக்ரு’ஷ்டம்
தி³ஶி தி³ஶி வாஸநயா ந மே நியாம்யம் ।

இதி கவநபதே² தவார்ய ராம
ஸ்மரணவிதா⁴வநகே⁴ கரோம்யுபாயாந் ॥ 3॥

ப்ரக்ரு’திரிதி ஸரஸ்வதீதி லக்ஷ்மீ-
ரிதி கி³ரிஜேதி ஜக³த்த்ரயீதி வா யாம் ।

க³த³தி முநிக³ண: கவித்வஸித்³த்⁴யை
கத²மபி தாம் கலயே விதே³ஹகந்யாம் ॥ 4॥

மது⁴ரப⁴ணிதயே பதிவ்ரதாநாம்
மகுடமணிம் கலயே மஹீகுமாரீம் ।

பதிக்ரு’தரிபுபாதநப்ரதிஜ்ஞா-
த³லநப⁴யாத³ஹிதேऽப்யத³த்தஶாபாம் ॥ 5॥

ஹ்ரு’த³ய விஷயமேவ ஸேவஸே கிம்
யத³யமுத³க்³ரவிஷோபம: க்ரமேண ।

மத³யதி ச நிஹந்தி ச ப்ரகாமம்
தத³யநமேத்ய கி³ரா ப⁴ஜஸ்வ ராமம் ॥ 6॥

ரகு⁴வரசரணாரவிந்த³ப⁴க்தி-
ச்ச²லமகரந்த³நிரந்தராபி⁴ஷிக்தா: ।

வகுலபரிமலா கி³ரோ மதீ³யா:
கவிகுலகர்ணரஸாயநாநி ஸந்து ॥ 7॥

ப⁴ரதவிதி³தபாது³காப்ரபா⁴வம்
த⁴ரதநுஜாரமணீயநாமதே⁴யம் ।

கரதலத்⁴ரு’தகார்முகம் புமாம்ஸம்
மரதகநீலஶரீரமாஶ்ரயாம: ॥ 8॥

நிடிலநயநநிர்வ்ரு’திப்ரதா³க்²யம்
குடிலநிஶாசரகும்பி⁴நாம் ம்ரு’கே³ந்த்³ரம் ।

கடிலஸத³ஸிமம்பு³தா³ப⁴மேகம்
ஜடிலமுரீக்ரு’தசாபபா³ணமீடே³ ॥ 9॥

நிலயமகி²லமங்க³ளஸ்ய ரக்ஷோ-
ப³லயவஸப்ரப³லாநிலாயிதாஸ்த்ரம் ।

கலயதி ஹ்ரு’த³யம் விதே³ஹகந்யா
வலயபதா³ங்கிதகந்த⁴ரம் புமாம்ஸம் ॥ 10॥

விமோஹயதி விஷ்டபத்ரயஜநாந் கு³ணாரோபண-

க்ஷணத்ருடிதசண்டி³காரமணசாபசண்ட³த்⁴வநிம் (த்⁴வநௌ) ।
ஜயத்யஸக்ரு’து³ந்மிஷத்புலகயோரபேதத்ரபம்

பரபஸ்பரநிரீக்ஷணம் ரகு⁴வரக்ஷமாகந்யயோ: ॥ 11॥
கரோமி ஹ்ரு’த³யாம்பு³ஜே கமபி வீரமம்போ⁴நிதே⁴-
ர்நிப³ந்த⁴நமபீந்த⁴ந ? ? ப³ந்து⁴தூணீஶயம் ।

ந கஶ்சித³பி த்³ரு’ஶ்யதே ஜக³தி யஸ்ய ஶக்தோ ஜயே
ஸ்மரப்ரஹிதஜாநகீநயநபத்³மவாணம் விநா ॥ 12॥

க ஏஷ த³லது³த்பலத்³யுதிருதா³ரவேஷோஜ்ஜ்வல:

ஸ்வயம் விஶதி மே மநஸ்த்வரிதமா: பரிஜ்ஞாயதே ।
ஸ ஏஷ நநு ஜாநகீகுசதடீபடீரத்³ரவ-

ப்ரஸக்தரஸவாஸநாகு⁴முகு⁴மாயமாந: ப்ரபு: ⁴ ॥ 13॥
ப⁴ஜே ஶரத⁴நுர்த⁴ரம் விகடசித்ரகூடாடவீ-
சரம் கமபி ஶங்கரப்ரணயிநீப்ரியாக்²யம் ப்ரபு⁴ம் ।

ஸ்பு²டம் கலிதகுங்குமா வத³தி யஸ்ய வக்ஷஸ்தடீ
ம்ரு’கே³ந்த்³ரரஸிதத்ரஸஜ்ஜநகஜாஹடா²லிங்க³நம் ॥ 14॥

சிராய விது⁴ரஸ்ய மே விஷயக⁴ர்மகோ⁴ராதபை:
பயோத³நிசயோத³யப்ரதிநிதி: ⁴ கிலேயம் த³ஶா ।

நராக⁴முஷி ராக⁴வே யத³து⁴நா மந: ப்ரீயதே
ஸமஸ்தஸுரமஸ்தகப்ரணதிகர்மணி ப்³ரஹ்மணி ॥ 15॥

கடீக⁴டிதவல்கலம் க⁴நலஸஜ்ஜடாமண்ட³லம்
கராத்தஶரகார்முகம் கமலபத்ரமித்ரேக்ஷணம் ।

தமாலத³லமேசகம் த⁴ரணிகந்யகாகாமுகம்
தரங்கி³தக்ரு’பாரஸம் தரணிவம்ஶதீ³பம் ப⁴ஜே ॥ 16॥

அசோதி³தகுலக்ரமம் புநரப்ரு’ஷ்டஜாதிக்ரியம்
நயாநயவிசாரணாவிது⁴ரமஸ்தஶங்காகணம் ।

உபேயுஷி விபீ⁴ஷணே ஜ²டிதி த³த்தமஸ்யாப⁴யம்
மயேதி ஸமுதீ³ரிதா ப⁴க³வதோ கி³ர: பாது ந: ॥ 17॥

கல்ஹாராம்பு³ஜக³ந்தி⁴மந்த³பவநே கே²லந்ம்ரு’கா³லங்க்ரு’தே
கூஜத்கோகிலபா³லசூதக³ஹநே கூலே ஸரய்வா: ஶுபே⁴ ।

பஶ்யாந்வேதி ஶுகம் ஶுகீதி சிபு³கே க்³ரு’ஹ்ணந் கரேண ப்ரியாம்
சித்தே பா⁴தி ஹி கோऽபி மே த³ஶஶிரோமத்தேப⁴கண்டீ²ரவ: ॥ 18॥

கூஜத்கேகிநி சித்ரகூடகடகே கோ³தா³வரீமேது³ரே
ப்ரத்யக்³ரப்ரஸவஸ்ய கேஸரதரோ: ப்ரச்சா²யஶீதே தலே ।

கௌஶேயாஸ்தரணே விதே³ஹது³ஹிது:குர்வாணமங்கே ஶிரோ
நீலாம்போ⁴த³நிப⁴ம் ப⁴ஜே ரகு⁴குலப்ராசீநபா⁴க்³யம் ப்ரபு⁴ம் ॥ 19॥

த்ரஸ்தப்ரஸ்தி²தஹம்ஸயூத²மபி⁴தோ ந்ரு’த்யந்மயூரவ்ரஜம்
வல்மீகாந்தரஸம்ப்ரவிஷ்டபு⁴ஜக³ம் பங்க்தீப⁴வச்சாதகம் ।

புஷ்ப்யந்நீபஸிலீந்த்⁴ரகேதகஜநஸ்தா²நாடவீமேயுஷா
காலிம்நா மம கேநசித் கவசிதம் சேதோ விராத⁴த்³விஷ: ॥ 20॥

ஸம்ரம்ப⁴ஸ்க²லிதோத்தரீயமவநிந்யஸ்தாக்³ரபாதா³ம்பு³ஜா-
வுத்³யம்ய ஶ்லத²நீவி புஷ்பநிசயம் ஸங்க்³ரு’ஹ்ணதீம் ஜாநகீம் ।

பஶ்யந் பஞ்சவடீவநே முஹுரபி ப்ரச்ச²ந்ந ஏவாந்திகே
ஹஸ்தோபாத்தத⁴நுஶ்ஶர:ஸ்பு²ரதி மே சித்தே ரகு⁴க்³ராமணீ: ॥ 21॥

நிர்வ்ரு’த்தே க²ரதூ³ஷணத்ரிஶிரஸாமுந்மா(மூ)லநாதா³ஹவே
வைதே³ஹீ பரிஷஸ்வஜே ஸபதி³ யம் மூர்தா ஜயஶ்ரீரிவ ।

உந்மீலத்புலகஶ்ரமாம்ப⁴ஸி த⁴நுர்ந்யஸ்தைகஹஸ்தாம்பு³ஜே
தஸ்மிந் ஸஸ்மிதவக்த்ரசந்த்³ரமஸி மே தே³வே மநோ தா⁴வதி ॥ 22॥

பாயாத் பர்ணகுடீக³தோ க⁴நக⁴டாஸிக்தாவநீஸௌரப⁴-
க்⁴ராணவ்யாப்ரு’தபுஷ்கரத்³விபகுலே நீபப்ரஸூநாகுலே ।

கேகாகண்ட²ஶிக²ண்டி³தாண்ட³வபதே³ கே²லத்புரோமாருதே
நந்த³ந் ப்ராவ்ரு’ஷி சித்ரகூடகடகே ஸீதாஸகோ² ராக⁴வ: ॥ 23॥

அர்தா⁴வர்திதமந்த்ரமர்த⁴விரதஸ்வாத்⁴யாயமர்தோ⁴ஜ்ஜி²த-
ப்³ரஹ்மோபாஸநமர்த⁴முக்தஹவநாதித்²யாதி³ஸர்வக்ரியம் ।

த்³ரு’ஷ்ட்வா பஞ்சவடீஜுஷோ யம்ரு’ஷய:ஸார்த²ம் தபோ மேநிரே
கந்த³ர்பாத³பி ஸுந்த³ரம் வ்ரஜதி மே காகுத்ஸ்த²மேநம் மந: ॥ 24॥

சாருஸ்மேரமுகா²ம்பு³ஜம் சரணயோர்மஞ்ஜுக்வணந்நூபுரம்
சஞ்சத்³ரத்நலலந்திகாலிகலஸத்கஸ்தூரிகாசித்ரகம் ।

காந்தவ்யாக்⁴ரநகா²நுப³ந்தி⁴கநகக்³ரைவேயகாலங்க்ரு’தம்
கௌஸல்யாங்கவிபூ⁴ஷணம் குவலயஶ்யாமம் ப⁴ஜாம: ஶிஶும் ॥ 25॥

த³த்த்வா பார்ஶ்வஜுஷோ விதே³ஹது³ஹிதுஶ்சாபம் கராம்போ⁴ருஹே
கு³ல்ப²த்³வந்த்³வநிவேஶிதஸ்பி²க³வநௌ குர்வந் ஸமௌ ஜாநுநீ ।

த்³ரு’ஷ்ட்யா கூணிதயா கராம்பு³ஜயுக³வ்யாஸக்தமூலாஞ்சலம்
பஶ்யந் பா³ணம்ரு’ஜும் ந வேதி ஹ்ரு’தி³ மே வீரோऽயமாரோஹதி ॥ 26॥

உந்மீலந்நவமஞ்ஜரீபரிமலோத³ஞ்சத்³த்³விரேபா²ரவை-

ராரண்யே துளஸீவநே முக²ரிதேऽத்³ரு’ஶ்யம் ஶுகஶ்யாமலே ।
ஶஶ்வல்லீநமதீ⁴ரத்³ரு’க்³வலயயா ஶஶ்வத்³க்³ரு’ஹீதம் ப³லா-
ஜ்ஜாநக்யா ஸஹ சித்ரகூடகடகே தே³வம் மநோ த்⁴யாயதி ॥ 27॥

ஸீதாத³த்தகராம்பு³ஜம் பத³யுக³ஶ்லிஷ்யந்மணீபாது³கம்
ஹர்ஷாவேக்ஷிவிஹாரப³ர்ஹ்யபஸ்ரு’தாப்⁴யர்ணம் க⁴டோத்⁴ந்யா க³வா ।

ஸ்வாமிந் தே³வ ஜயேதி பஞ்ஜரஶுகஸ்வாநோல்லஸத்தோரணம்
ஸாகேதாதி⁴பதேருஷஸ்யவது ந: ஶய்யாக்³ரு’ஹாந்நிர்க³ம: ॥ 28॥

பாணௌ முஷ்டிக்³ரு’ஹீதபந்நக³லதாபர்ணோச்சயே பி³ப்⁴ரதீம்

வாமே ரத்நகரண்ட³கம் தத³பரே வீடீம் விதே³ஹாத்மஜாம் ।
பஶ்யந் கூஜதி பார்ஶ்வத: கலரவே த்³ரு’ஷ்ட்யா திரஶ்சீநயா

மந்த³ஸ்மேரமுகீ²ம் ஹ்ரு’தி³ஸ்பு²ரதி மே மஞ்சாதி⁴ரூட: ⁴ ப்ரபு: ⁴ ॥ 29॥
ஶைலாந்மத்தோऽவதரதி கரிர்ஜ்யாஸ்வநைர்வாரய த்வம்

ஸௌமித்ரே மா ப⁴வது சகிதா ஜாநகீதி ப்ரஹிண்வந் ।
தஜ்ஜ்யாகோ⁴ஷம் ம்ரு’க³பதிரவம் வ்யாஹரந் வேபிதாங்க்³யா

கா³டா⁴ஶ்லிஷ்டோ ஜநகஸுதயா கௌஸலேயோऽவதாந்ந: ॥ 30॥
ஹம்ஸீ மந்த³ம் சரதி ஹரிணீ வீக்ஷதே லோலலோலம்

ரஸ்யம் கூஜத்யயமிஹ பிகோ ராஜதே ப³ர்ஹிணோऽஸௌ ।
இத்யாஶ்சர்யாத்³வநபு⁴வி வதூ⁴ம் த³ர்ஶயந்தீம் யதி³ த்வாம்

பஶ்யாம்யேதைரலமிதி வத³ந் பாது ந: கௌஸலேய: ॥ 31॥
தே³வ த்வாம் ரகு⁴வீர நீரத³நிப⁴ம் ஸீதாதடித்ஸங்க³தம்

காருண்யாம்ரு’தவர்ஷிணம் கதிபயே த்³ரு’ஷ்ட்வா மயூரா இவ ।
கிம் ந்ரு’த்யந்தி ந சாதகா இவ பரே கிம் வா ந மாத்³யந்த்யத:
ஸ்வாமிந் பாலய பாலயேத்யஹமபி க்ரோஶாமி மண்டூ³கவத் ॥ 32॥

கே²லத்கேகிநி ஸஞ்சரந் ம்ரு’க³ஶிஶௌ சூதஸ்பு²ரத்³வல்கலே
நீபந்யஸ்தநிஷங்க³த⁴ந்வநி ஜநஸ்தா²நோடஜப்ராங்க³ணே ।

ஸீதாம் புஷ்பஸமித்குஶம் ஹ்ரு’தவதீம் ஸம்பா⁴வயந்தம் த்³ரு’ஶா
ப³த்³த⁴ஸ்வஸ்திகமேணசர்மணி க⁴நச்சா²யம் ப⁴ஜேயம் ப்ரபு⁴ம் ॥ 33॥

ஸம்ப்ராப்தோ ம்ரு’க³யாம் விதா⁴ய நலிநீபத்ராஹ்ரு’தைரம்பு³பி:⁴
ஸங்க்ஷால்யாம்ஶுகபல்லவேந குசயோ: பாதா³ப்³ஜமுந்மார்ஜதீம் ।

ம்ரு’ஷ்டா நேஹ மநஶ்ஶிலேதி விஸ்ரு’தாம் ரத்நாங்கு³லீயஶ்ரியம்
வைதே³ஹீம் ப்ரதி த³ர்ஶயந் ஹ்ரு’தி³ க்ரு’தவ்யாஜோ விபு: ⁴ பாது ந: ॥ 34॥

ஶ்லத²கசப⁴ராந்நைதத்³பூ⁴மௌ நிபாதய ஸுந்த³ரீ-
த்யுதி³தஹஸிதம் ஸவ்ரீடா³யா மஹீது³ஹிதுர்தி³ஶந் ।

வநதருதலே மல்லீபுஷ்பை: க்ரு’தம் நவக³ர்ப⁴கம்1
தி³நகரகுலோத்தம்ஸோ தே³வோऽதி⁴ரோஹதி மே மந: ॥ 35॥

Footnote

1. க³ர்ப⁴க: = ஶிரோவ்ரு’தபுஷ்பகு³ஞ்ஜா

rAmakarNAmRRitam2.pdf 5



ஶ்ரீராமகர்ணாம்ரு’தம் 2

த³லிதத³நுஜாடோபே சாபாதி⁴ரோபிதஸாயகே
மரதகமணிச்சா²யாதா³யாத³தா³யிமஹோப⁴ரே ।

ப்ரணதஜநதாப்ராணத்ராணப்ரவீணபராக்ரமே
ஸ்பு²ரதி புரதோऽஸ்மாகம் ஸீதாபதௌ து³ரிதம் குத: ॥ 36॥

அவிதி³தநதக்லேஶாநீஶாநபாஸ்ய தி³ஶாமஹோ
ஸஹ பரிஹரத் காலீகேலீஸக²ம் முரலீப்⁴ரு’தா ।

வநம்ரு’க³பரீவாரே வீரே வரேண்யத⁴நுர்த⁴ரே
குவலயத³லஶ்யாமே ராமே குதூஹலி மே மந: ॥ 37॥

ஸ்ப²டிகத⁴வளாந்மேக⁴ஶ்யாமே க்³ரு’ஹீதம்ரு’கா³நலாத்
த்⁴ரு’தத⁴நுரிஷௌ பூ⁴தேஶாநாத் ப்லவங்க³மஸேவிதே ।

மதிரவதரத்யாத்தவ்யாக்⁴ராஜிநாத்³த்⁴ரு’தவல்கலே
ஶிக²ரிதநயாநாதா²த் ப்ரு’த்²வீஸுதாபரிணேதரி ॥ 38॥

ஸ்வச்ச²ந்த³ம் வ்ரஜஸுந்த³ரீஜநவிடாத்³ப³த்³தை⁴கதா³ரவ்ரதே
லீலாவேணுலஸத்கராத் த்ரிபு⁴வநத்ராணாய சாபஸ்ப்ரு’ஶி ।

சோராக்ரு’ஷ்டவதூ⁴ஜநாத் பரிணதோ கீடாதி³முக்திப்ரதே³
வ்யாவ்ரு’த்தம் மம யாத³வாத்³ரகு⁴பதௌ சேத:ஸ்வயம் தா⁴வதி ॥ 31॥

கஶ்சித்³பா³லோ ம்ரு’த்திகாம் ப⁴க்ஷயித்வா
கஶ்சித்³வ்ரு’த்³த⁴ஶ்சூதமூலே லுடி²த்வா ।

மாம் ரக்ஷேச்சேந்மாஸ்து தத்³யந்மமாஸ்தே
த்ராதா ஸீதாகலிலோலோ யுவைக: ॥ 40॥

அபி⁴மதப²லஸித்³த்⁴யை த்⁴யாதுமேகம் ஸுராணாம்
அநுஸரதி மநோ மே யாவதா³ப³த்³த⁴மேகம் ।

அபஹரதி நிருந்த⁴ந்நந்தரா தாவதே³தத்
கபிகுலபரிவார: கஶ்சித³ம்போ⁴த³நீல: ॥ 41॥

க்ஷணசலிதநிரூட⁴ஸ்வர்ணதீ³கர்ணபூ⁴ஷே
பரிஹ்ரு’தமயகந்யாபத்ரலேக²ப்ரஸங்கே³ ।

விரசிதஸுரஸுப்⁴ரூவிப்⁴ரமப்ராதிபா⁴வ்யே
குதுகிதமதிப⁴வ்யே க்வாபி காலிம்ரி சேத: ॥ 42॥

கசப⁴ரநிடிலப்⁴ரூகர்ணத்³ரு’ங்நாஸிகோஷ்ட²-

ஸ்தநஜக⁴நநிதம்ப³ம் பஶ்யத³ந்யாங்க³நாநாம் ।

மலிநயதி மநஶ்சேந்மந்மத²ஸ்தாவதா கிம்
விமலயிதுமஹல்யாபாவநோऽப்யஸ்தி வீர: ॥ 43॥

நவகுவலயதா³மஶ்யாமல: கோமலாங்க்³யா
விரசிதமது⁴ரஶ்ரீரேகயா வித்³யுதேவ ।

ஜலத⁴ர இவ காலே ஜ்ரு’ம்ப⁴மாணோ மயூரம்
குதுகயதி மநோ மே கோऽபி கோத³ண்ட³பூ⁴ஷ: ॥ 44॥

மநஸி மம ஸமிந்தே⁴ புண்யபா⁴ஜாமவேக்ஷ்ய:
கபிஸத³ஸி முநீநாம் சேதஸாஸ்வாத³நீய: ।

ஜநகந்ரு’பதிகந்யாஸஸ்ப்ரு’ஹாலிங்க³நார்ஹ:

ஶ்ருதியுவதிகப³ர்யா: கோऽபி ஸௌரப்⁴யஸார: ॥ 45॥
குவலயத³லநீல: கோऽபி ரக்ஷோவதூ⁴நாம்

குசகி³ரிஷு நிபாதம் வாஷ்பவ்ரு’ஷ்டேர்விதா⁴தா ।
நிகி²லபு⁴வநசேதோப³ர்ஹிந்ரு’த்தைகஹேது:

ஶமயதி மம தாபம் ஶார்ங்க³வாநம்பு³வாஹ: ॥ 46॥
நிக³மஶிக²ரிஶ‍்ரு’ங்கா³ந்நித்யமாக³த்ய கே²ல-

ந்முநிஜநஹ்ரு’த³ரண்யே மோஹஸாரங்க³முக்தே ।
த³ஶவத³நக³ஜேந்த்³ரே த³ர்ஶிதாகா⁴தலீலோ

வஶயதி ரகு⁴ஸிம்ஹோ மாநஸம் ந: ப்ரஸந்ந: ॥ 47॥
கரயோ: ஶரகார்முகாபி⁴ராமம்

பத³யோரஶ்மவிவேகக்ரு’ப்தராக³ம் ।
கலிதேஷுதி⁴மம்ஸயோ: ப்ரபு⁴ம் தம்

கருணாபூர்ணமபாங்க³யோருபாஸே ॥ 48॥
அவலம்ப்³ய ஶராஸமத்³ரிஸாரம்

கு³ணமாக்ரு’ஷ்ய த⁴நத்⁴வநிம் விமுஞ்சந் ।
விஶிகா²நஹிதேஷு ருக்மபுங்கா²ந்

விஹரத்யாஹவஸீம்நி வீரராம: ॥ 49॥
சரமாங்க³நிப³த்³த⁴சாருதூணம்

ஸுரமாங்க³ல்யது⁴ரீணசாபபா³ணம் ।
அலிநீலமுபைதி மாநஸம் மே

நலிநீநாயகவம்ஶபா⁴க³தே⁴யம் ॥ 50॥

த்³ரு’ஶி காருணிக: கரே த⁴நுஷ்மாந்
குஶிகாபத்யமக²ஸ்ய ரக்ஷிதா ய: ।

ரஜநீசரதூலசண்ட³வாதோ
ப⁴ஜநீயோ மம ஸோऽயமேக ஏவ ॥ 51॥

நவநீரத³நீலமாத்தசாபம்
ப⁴வநீஹாரரவிம் ஶ‍்ரு’ணோதி லோக: ।

அவநீதநயாஸக²ம் ஜக³த்யா
ஸ்தவநீயம் மம தை³வமேகமேவ ॥ 52॥

ப⁴ரிதா த³யயா த்³ரு’ஶோ:ஸுராணாம்
பரிதாபக்ஷதயே க்³ரு’ஹீதசாபா ।

து³ரிதாநி து⁴நோது காபி லீலா-
ச்சு²ரிதா பூ⁴மிஸுதாகுசாங்க³ராகை:³ ॥ 53॥

ஸுரசாரணஸித்³த⁴ப³த்³த⁴ஸேவ:

ஶரசாபாப⁴ரணோ நவாம்பு³த³ஶ்ரீ: ।
அஹிமாம்ஶுகுலார்ணவேந்து³ரேகோ

மஹிமாந்த:கரணே மமாவிரஸ்து ॥ 54॥
த⁴நுஷா ஸஹ ஸாயகம் த³தா⁴நே

ஜநுஷா பூ⁴ஷிதசண்ட³ரஶ்மிவம்ஶே ।
குசநம்ரமஹீஸுதாநுரக்தே

க்வசந ந்யஸ்தமித³ம் மஹிம்நி சேத: ॥ 55॥
ப⁴யகம்பிதஸாக³ரப்ரஶஸ்தே

மயகந்யாதநுமண்ட³நாஸஹிஷ்ணௌ ।
நவகா³ருட³ரத்நபா⁴ஸுரே ஸ்யா-
த³வகா³ட⁴ம் ஹ்ரு’த³யம் க்வசித் ப்ரபௌ⁴ மே ॥ 56॥

நிஜநாமரஸஜ்ஞநீலகண்ட²ம்
ப⁴ஜநாய ப்லவகா³வ்ரு’தோபகண்ட²ம் ।

ப³லயந்த்ரிதஸிந்து⁴மந்தரேகம்
கலயந்நந்யமுபாஸிதும் யதே கம் ॥ 57॥

விகடப்⁴ருகுடீந் விலோகதேऽரீந்

விஶிகா²ந் முஞ்சதி விக்³ரஹாந் பி³ப⁴ர்தி ।
அநுலிம்பதி ஶோணிதைர்த⁴ரித்ரீம்

ரணரங்கே³ ரகு⁴புங்க³வ:ஸமிந்தே⁴ (? ) ॥ 58॥
ஸ்மயமாநமுகே²ந்து³ரிந்த்³ரநீல-

த்³யுதிரம்போ⁴ஜத³லேக்ஷணோ த⁴நுஷ்மாந் ।
தரலீக்ரு’தஜாநகீத்³ரு’க³ந்த-
ஸ்தருண: கஶ்சந மே மநோ தி⁴நோதி(து⁴நோதி) ॥ 59॥

த³லது³த்பலதா³மகோமலாங்கீ³
த³ஶகண்டா²யுரபாயகாலப⁴ங்கீ³ ।

மநஸே மம ரோசதேऽபி⁴ரூபா
கருணா காசிது³பாத்தபா³ணசாபா ॥ 60॥

மௌலௌ நிதே⁴ஹி மகுடம் த்யஜ ப³ர்ஹிக³ர்ஹம்
பா³ணம் க்³ரு’ஹாண த⁴நுஷா ஸஹ முஞ்ச வேணும் ।

ஶாகா²ம்ரு’கை³ர்விஹர ஸந்த்யஜ கோ³பபா³லாந்
ராமோ யதூ³த்³வஹ ப⁴வ த்வமதா²ஶ்ரயே த்வாம் ॥ 61॥

க்ரு’ஷ்ணைகஸூதரத²கேதநபூ⁴ததூ³த
ஆநூருஸாரதி²ரதா²த்மஜமித்ரபூ⁴த: ।

பாணீஶ ? ? ரத²ஸ்ய ஶராஸபூ⁴த:
கஶ்சிந்மநோ ஹரதி கார்முகபூ⁴ஷணோ மே ॥ 62॥

த்³ரு’ப்யத்³த³ஶாநநகலத்ரகடோ²ரக³ர்ப⁴-
விப்⁴ரம்ஶவிப்⁴ரமபரிஸ்பு²டஸாஹஸேந ।

க⁴ண்டா விலுண்ட²யது ந: கலுஷம் ரவேண
கோத³ண்ட³கோடிக⁴டிதா குலதே³வதாயா: ॥ 63॥

தே³வத்³விஷாம் விஜயதே³ஹப்⁴ரு’தாம் ஶரண்யம்
காருண்யபூ⁴ஷிதகடாக்ஷமுத³க்³ரசாபம் ।

டங்கத்ருடந்மரதகோபலரத்நநீல-

தா⁴ம ஸ்மராமி த⁴ரணீதநயாஸஹாயம் ॥ 64॥
ஆஸ்தே க்ரு’தாந்த இதி பாபிஷு த³ண்ட³தா⁴ரீ-
த்யாகர்ண்யதே முஹுரவாப்தபரம்பராப்⁴ய: ।

ரக்ஷிஷ்யதீதி ரகு⁴நந்த³நமேவ ஸாக்ஷா-

த்³விஶ்வஸ்ய கேவலமஹம் ந விசிக்ரியாமி ॥ 65॥
திஷ்ட²ந்து தா³ருணதரா நிரயா:ஸஹஸ்ரம்

திஷ்ட²ந்து கோ⁴ரசரிதா யமகிங்கரா வா ।
பாபாத்மநோऽபி நியதம் பரிபாலநாய

கோத³ண்ட³பாணிரிதி கோऽபி மமாஸ்தி நாத:² ॥ 66॥
லீலோபாத்தப³லிப்ரஸூநமுகுலா:ஸ்நிக்³தே⁴ந ஸௌமித்ரிணா

வைதே³ஹீகரபல்லவாத்தகலஶீதா⁴ராம்பு³ஸம்வர்தி⁴தா: ।
த்³ரு’ஷ்டா வத்ஸலயா த்³ரு’ஶா ரகு⁴பதே: புத்ரா இவ ப்ரத்யஹம்

ப்ராய: பஞ்சவடீகுடீரதரவ: ப்ரீணந்தி மே மாநஸம் ॥ 67॥
ஸௌவர்ணீமவஸக்தி²காமதி⁴வஸந் பார்ஶ்வஸ்த²ப்ரு’த்²வீஸுதா

ஹஸ்தாம்போ⁴ஜயுக³க்ரமப்ரஸ்ரு’தயா ஜாதிஸ்ரஜா தீ³ர்க⁴யா ।
பாணிப்⁴யாமபி வேஷ்டயந் கசப⁴ரம் மௌல்யேகபார்ஶ்வோ சிதம்

தே³வோ மே ஹ்ரு’தி³ பா⁴தி த³த்தநயநோ த்³ரு’ஶ்யே ததே³கஸ்தநே ॥ 68॥
ஸ்வப்நத்³ரு’ஷ்டம் ஶ்லோகாந்தரம்–
சாபஸம்ஹிதஶரம் சரமாங்கே³
ப³த்³த⁴தூணமுபநீவிக்ரு’பாணம் ।

வஞ்சநாம்ரு’க³வதா⁴ய வநாந்தே
ஸஞ்சரந்தமிமமந்தருபாஸே ॥ 69॥

கோணபாதி⁴பகத³ர்யிதாமரீ-
காங்க்ஷிதப்ரணயிபா³ணகார்முகம் ।

கஞ்சந ஶ்ருதிகரண்ட³மௌக்திகம்
காலிமாநமவலோகயாமஹே ॥ 70॥

ஜாநகீஸ்தநதடைகபாலிகா-
ஜாதகுங்குமவிபா⁴க³பிஞ்ஜர: ।

த்³ரு’ஶ்யதே ஹ்ரு’தி³ த³யாது⁴ரந்த⁴ர:
கோऽபி கோஸலகுலீநகுஞ்ஜர: ॥ 71॥

மாமகே ஹ்ரு’தி³ மஹீகுமாரிகா
காமகேலிகுதுகீ ந்ரு’பாத்மஜ: ।

? ? பத³மஸ்த்ரப³ந்து⁴ரோ
நூதநோத³யபயோத³ஸுந்த³ர: ॥ 72॥

சந்த்³ரஶேக²ரஶராஸநச்சி²தா³
சாதுரீசணகராரவிந்த³யா ।

ஸ்வீக்ரு’தம் மம ஸுராநுகூலயா
? ? ப்⁴ரநீலயா ॥ 73॥

கௌணபாலிகத³லீவிஷாணிநா
பா³ணசாபபரிகர்மபாணிநா ।

சண்டி³காரமணசாபக²ண்ட³நே
பண்டி³தேந மம மண்டி³தம் மந: ॥ 74॥

துந்நகீர்ணகுடிலக்ஷபாசரே
க்ரு’த்ரிமேதரகி³ராமகோ³சரே ।

தா⁴வதே ஹி குலதே³வதேதி மே
சித்தமேவமித³முத்தமே ந்ரு’ணாம் ॥ 75॥

காலிகாநிப⁴ருசி: கநீயஸா
காந்தயா ச ஸஹ கல்பிதாஸிகா ।

கார்முகாஶுக³லஸத்கராம்பு³ஜா
காசித³ஸ்தி கருணா க³திர்மம ॥ 76॥

மாமகே மநஸி தா⁴ந்யமாலிநீ-
பூ⁴ஷணாஸஹபு⁴ஜோஷ்மஶாலிநீ ।

ஸா சகாஸ்தி ஶரசாபதா⁴ரிணீ
பா⁴லுமாலிகுலபா⁴க்³யதா⁴ரிணீ ॥ 77॥

யாதி தேஜஸி மந:ஸநாதநே
தூ³தபூ⁴ஷிதகிரீடிகேதநே ।

யாமிநீசரசமூப⁴யங்கரே
ஜாநகீநயநகேலிகிங்கரே ॥ 78॥

சக்ரமாநுக்ரு’தக³ந்த⁴ஸிந்து⁴ரா
ஸிந்து⁴ராஜக்ரு’தஸேதுப³ந்த⁴நா ।

வாஸநாத்⁴ரு’தஶராஸநாஶுகா³
மேசகா மநஸி மே சகாஸ்தி ஸா ॥ 79॥

வாநரக்ஷபிதராக்ஷஸவ்ரஜம்

தீ³நரக்ஷணவிசக்ஷணம் ப்ரபு⁴ம் ।
ஶ்ரீமத³க்³ர்யஶரசாபமேதி மே

ஜாமத³க்³ந்யமத³நிக்³ரஹம் மந: ॥ 80॥
கண்டே²காலஶராஸக²ண்ட³நசணம் கல்யாணநாநாகு³ணம்

காருண்யாப⁴ரணம் க²ராந்தகரணம் கஞ்ஜாபி⁴ராமேக்ஷணம் ।
பாணித்³வந்த்³வக்³ரு’ஹீதபா³ணத⁴நுஷம் பாதோ²த³நீலத்விஷம்

பௌலஸ்த்யாஸுமுஷம் ப⁴ஜாமி புருஷம் பார்ஶ்வே வதூ⁴டீஜுஷம் ॥ 81॥
குவலயத³லநீலஶ்ரீப்⁴ரு’தாம் பூ⁴குமாரீ-
குசகலஶவிராஜத்குங்குமைரங்கிதாநாம் ।

த³ஶமுக²பு⁴ஜதேஜோத³ர்பதூலாநிலாநாம்
த³ஶரத²ஸுக்ரு’தாநாம் தா³ஸபா⁴வம் ப⁴ஜாம: ॥ 82॥

கரத்⁴ரு’தஶரசாப: காந்திமத்பங்கஜாக்ஷோ
நிஹிதஶரதி⁴ரம்ஸே நீரத³ஸ்நிக்³த⁴நீல: ।

வநம்ரு’க³பரிவாரோ வந்த³நீயோ முநீநாம்
மத³யதி ஹ்ரு’த³யம் மே மைதி²லீப்ராணநாத:² ॥ 83॥

மக⁴வது³பலநீலே மண்ட³லீக்ரு’த்ய சாபம்
முஹுரபி⁴த³ஶகண்ட²ம் முஞ்சதீஷுப்ரபஞ்சம் ।

ரணத⁴ரணிரஜோபி⁴ர்தூ⁴ஸரே வாஸரேஶ-

ப்ரப⁴வகுலப⁴வாநாமுத்தமே சித்தமேதி ॥ 84॥
ஶுப⁴கு³ணகலகண்ட²ஸ்தோமமாகந்த³ஶாகா²-
நியமிநிவஹசேதோநீலகண்டா²ப்⁴ரரேகா² ।

த³ஶவத³நவதூ⁴டீசக்ரவாகீத்ரியாமா
ஜநயதி குதுகம் மே ஜாநகீப்ரேமஸீமா ॥ 85॥

தாருண்யத³ர்பதரலீக்ரு’தகோ³பகந்யா
த்³ரு’ஷ்டிப்ரியம் தவ யத³ஸ்தி வபுஸ்ததா³ஸ்தாம் ।

காகுத்ஸ்த²வீர கமலாநயநாபி⁴ராமம்
கா³த்ரம் த்வித³ம் தவ கரோதி முத³ம் மத³ந்த: ॥ 86॥

கல்யாணமாவஹது தா³ஶரதே:² கடாக்ஷ:

ஶாகா²ம்ரு’கே³ ஶதமகா²த³பி ஸாநுகம்ப: ।
ஆபா⁴தி பூ⁴மிதநயாத⁴ரபி³ம்ப³லோப⁴-

ஸம்பாதஸங்க்ரமிதலாக்ஷ இவாருணோ ய: ॥ 87॥
(ராமம் ஸுந்த³ரதயா மஹாலக்ஷ்மீஶ்சகமே இதி புராணே கதா²நுஸந்தே⁴யா।)
ஸ கஶ்சந கி³ரீந்த்³ரஜாஸக²ஶராஸநவ்ரஶ்சகோ

மநோ ஹரதி மாமகம் மரதகோபலஶ்யாமல: ।
த⁴நுஶ்ஶரலஸத்கரோ த⁴ரணிகந்யகாப்ரேமபூ⁴-
ர்த⁴நஞ்ஜயரத²த்⁴வஜாப⁴ரணபூ⁴ததூ³த: ப்ரபு: ⁴ ॥ 88॥

த⁴ந்யா வயம் த⁴ரணிகந்யகயா ஸநாதே²
நாதே²ஸ்தி²தே ஜக³தி ந: பரிபாலநாய ।

யஶ்ஶீலிதோ யதிபி⁴ராத்மநி நிஷ்கலங்கே
லங்கேஶ்வரம் லவிதுமாப மநுஷ்யரூபம் ॥ 89॥

தீ³நாநுகம்பி தி³வஸேஶ்வரவம்ஶரத்நம்
கர்த்ரு’வ்யபேதவசஸாம் கத²மப்யுபேயம் ।

தாபிஞ்ச²நீலருசி தாமரஸாயதாக்ஷம்
சாபோஜ்ஜ்வலம் கிமபி வஸ்து மமாவிரஸ்து ॥ 90॥

ஆப³த்³த⁴தூணமம்ஸே கரகமலத்³வந்த்³வத்⁴ரு’தத⁴நுர்பா³ணம் ।
பஶ்யாமி ஹ்ரு’த³யகமலே ராமம் தூ³ர்வாத³லஶ்யாம(ல)ம் ॥ 91॥
மஜ்ஜதி மநோ மதீ³யம் க்வசித³பி த³லிதேந்த்³ரமணிநீலே ।
மஹிமநி மஹீகுமாரீகுசகுட்³மலகுங்குமாங்கிதோரஸ்கே ॥ 92॥
ஜக³த³க⁴ஹரப்ரஶம்ஸே ஜநகஸுதாவலயபத³விலஸத³ம்ஸே ।
நிக³மாந்தநலிநஹம்ஸே ரமதே மம ஹ்ரு’த³யம் ரவிகுலவதம்ஸே ॥ 93॥
ஸரஸக⁴நஸாரமேது³ரசந்த³நநிஷ்யந்த³ஶீதலாலோகம் ।
கமபி த³லிதமயகந்யாமங்க³ளமாலிங்க³தி மநோ மே ॥ 94॥
விகசேந்தீ³வரநீலம் விதே³ஹதநயாகுசஸ்தப³கலோலம் ।
நிக³மாந்தஸுதா⁴நிலயம் மாது⁴ர்யம் பிப³தி மாமகம் ஹ்ரு’த³யம் ॥ 95॥
கி³ரிஶத⁴நுஸ்தருகரிணம் க³லிதப்⁴ரு’கு³ப்ரவரக³ர்வஸர்வஸ்வம் ।
கலயாமி கமபி வீரம் க்ரு’த்தகப³ந்த⁴ம் க்ரு’தாம்பு³நிதி⁴ப³ந்த⁴ம் ॥ 96॥
குஶிகஸுதகுதுகதா³யீ குவலயத³லநீலகோமலஶரீர: ।
கோஸலகுலதிலகோ மே கோऽபி க³தி: கோவிதா³ரரத²கேது: ॥ 97॥

குவலயதா³மஸரூபம் குண்டி²தத³ஶகண்ட²நிருபமாடோபம் ।
கரதலக்³ரு’ஹீதசாபம் கலயே தத்³தா⁴ம பாமரது³ராபம் ॥ 98॥
த³லிதேந்தீ³வரரூபே த³ர்ஶிதத³ஶகண்ட²யௌவதவிலாபே ।
த்⁴ரு’தஶரசாபகலாபே தீ³வ்யதி ஹ்ரு’த³யம் தி³லீபகுலதீ³பே ॥ 99॥
நிக³மாந்தவநகுரங்கே³ நிர்மலமுந்யந்தரங்க³நடரங்கே³ ।
ருசிதுலிதரவிதுரங்கே³ க்வசந ரமே ரகு⁴குலார்ணவதரங்கே³ ॥ 100॥
இதி ஶ்ரீராமகர்ணாம்ரு’தம் ஸம்பூர்ணம் ।

